
“TO‘QIMACHILIK SANOATINI RIVOJLANTIRISH 
YO‘LIDAGI MUAMMOLAR VA YECHIMLAR” 
Otaxanova Umida Olim qizi
Toshkent davlat iqtisodiyot universiteti mustaqil izlanuvchi

Annotatsiya: Maqolada hozirgi davrda dunyo iqtisodiyotida keng o‘rin olayotgan to‘qimachilik sanoatining rivojlanishi va 
uning xalqaro integratsiya jarayonidagi roli o‘rganilgan. Bundan tashqari, to‘qimachilik sanoati va yo‘nalishlarining joriy 
holati tahlil qilingan. Rivojlanayotgan mamlakatlarda to‘qimachilik sanoatini yanada rivojlantirish bo‘yicha mavjud strate-
giyalar va loyihalar o‘rganilgan. Dunyo miqyosida to‘qimachilik sanoati sohasida yetakchi o‘rinlarni egallab kelayotkan 
mamlakatlar jadvali ko‘rsatilgan. O‘zbekistonda to‘qimachilik sanoatini rivojlantirish imkoniyatlari va bu borada amalga 
oshirilishi kerak bo‘lgan vazifalar yo‘nalishlari belgilab berilgan.

Kalit so‘zlar: To‘qimachilik sanoati, eksport, import, to‘qimachilik eksporti, investitsiya, soliq imtiyozlari, qo‘shilgan qiymat 
solig‘i, integratsiya.

Abstract: The article investigates the development of the textile industry, which currently occupies a wide place in the 
world economy, and its role in the process of international integration. In addition, the current state of the textile industry 
and directions have been analyzed. The existing strategies and projects for further development of textile industry in 
developing countries have been studied. The table of countries occupying leading positions in the textile industry in the 
world is shown. Possibilities of development of textile industry in Uzbekistan and directions of tasks to be realized in this 
sphere have been determined.

Key words: Textile industry, export, import, textile export, investment, tax incentives, value added tax, integration.

Аннотация: В статье исследовано развитие текстильной промышленности, которая в настоящее время занимает 
широкое место в экономике мира, и ее роль в процессе международной интеграции. Кроме того, проанализиро-
вано текущее состояние текстильной промышленности и направлений. Были изучены существующие стратегии 
и проекты дальнейшего развития текстильной промышленности в развивающихся странах. Показана таблица 
стран, занимающих лидирующие позиции в текстильной промышленности в мире. Определены возможности раз-
вития текстильной промышленности в Узбекистане и направления задач, которые необходимо реализовать в этой 
сфере.

Ключевые слова: Текстильная промышленность, экспорт, импорт, экспорт текстиля, инвестиции, налоговые 
льготы, налог на добавленную стоимость, интеграция. 

            
K I R I S H

Har qanday mamlakat iqtisodiyotida yengil sanoat muhim ro‘l o‘ynaydi, chunki u nafaqat kundalik ehti-
yojlar uchun mahsulotlar yaratadi, balki aholini ish o‘rinlari soni bilan ta’minlaydi. Mamlakatimizda bu sohani 
rivojlantirish va yangi manbalar bilan boyitishga alohida ahamiyat qaratilmoqda. Shu bois hozirda jahonda 
keng ko‘lamda tarqalib va rivojlanib kelayotgan to‘qimachilik sanoatini mamlakat milliy bozorida joriy etishga 
e’tibor qaratilmoqda. Hozirgi kunda O‘zbekiston to‘qimachilik sanoatida bir qator yangi o‘zgarishlar kuzatil-
moqda, bunga misol qilib mamlakatimizda ushbu sohani qo‘llab-quvvatlash va rivojlantirish bo‘yicha ko‘pgina 
chora-tadbirlar qabul qilinmoqda. Misol tariqasida Birlashgan Millatlar tashkilotining sanoatni rivojlantirish tash-
kiloti (UNIDO) va “O‘ztekstilprom” uyushmasi O‘zbekiston to‘qimachilik sanoatini qo‘llab-quvvatlash loyihasini 
ishga tushirilganini aytishimiz mumkin. Hozirda yengil  sanoat sayyoramizning iqtisodiy faol aholisining qariyb 
20 foizini ish bilan ta’minlaydi hamda Jahon yalpi ichki mahsulotining 37 foizini ishlab chiqaradi. Butunjahon 
to‘qimachilik bozori hajmi 2022-yilda 1,69 milliard AQSH dollariga baholandi va 2023-yilda 1,82 milliard AQSH 
dollarini tashkil qilib, 2031-yilga kelib esa bu ko‘rsatkich 3,27 milliard AQSH dollarigacha o‘sishi kutilmoqda[1].

“Yangi O‘zbekiston – raqobatbardosh mahsulotlar yurti” g‘oyasi asosida milliy brendlarni xorijiy bozorlarga olib 
chiqadigan eksportchilarni har tomonlama qo‘llab-quvvatlash asosiy maqsadlardan biri ekanligi alohida ta’kid-
landi. So‘nggi yillarda investitsiyalar va yangi texnologiyalarni faol jalb qilish orqali sanoat samaradorligi sezilarli 
darajada oshdi. Masalan, o‘tgan yili 8 milliard 200 million dollarlik to‘qimachilik va tikuvchilik-trikotaj mahsulotlari 
ishlab chiqarilgan, bu yetti yil avvalgidan 4,2 baravar ko‘p ekanligini kuzatishimiz mumkin[2].

M A V Z U G A  O I D  A D A B I Y O T L A R  T A H L I L I
Toʻqimachilik sanoati deganda, turli xildagi oʻsimlik tolalari, jun va sunʼiy sintetik tolalardan turli gazlamalar, 

ip va boshqa maxsulotlar ishlab chiqaruvchi yengil sanoat tarmogʻi. Toʻqimachilik sanoati tarkibiga toʻqimachilik 
xom ashyosini dastlabki qayta ishlash, ip gazlama, zigʻir, kanop, jut tolasidan gazlama, shoyi, jun gazlama, 
notoʻqima materiallar, toʻr toʻqish, toʻqimachilik attorlik, trikotaj, kigiznamat bosish sohalari kiradi. To‘qimachilik 
tolalarini 2 turi mavjud bo‘lib, tabiiy tolalar va kimyoviy tolalardir. Tabiiy tolalarga o‘simlik tolalari, hayvonlar 
tolalari va mineral tolalar(O‘simlik tolasi: paxta, kenevir, meva tolasi. Hayvon tolasi: jun, tuklarsiz, ipak. Mineral 
tolasi, masalan: asbest. Kimyoviy tolaga qayta ishlangan tolalar, sintetik tolalar va noorganik tolalar kiradi. 
Qayta ishlangan tola: viskoza tolasi, atsetat tolasi.) kiradi.

Olib borilgan tadqiqotlar natijasida, mavjud adabiyotlar tahlili to‘qimachilik sohasida ko‘plab tadqiqotlar olib 
borilayotganligi va raqobatbardoshlik strategiyalari ko‘plab yetakchi olimlar tomonidan tadqiq etilganligini kuza-
tishimiz mumkin. Jumladan, yengil sanoatning raqobatbardoshlik strategiyalarini nazariy va uslubiy jihatlarini 
rivojlantirishga doir fikr mulohazalarini xorijiy hamda mahalliy  olimlardan, J.А. Sargasyan ta’kidlashicha  yengil 
sanoatni rivojlantirish, ushbu sohani tashkiliy-iqtisodiy va texnik jihatdan qayta qurish yaqin kelajakda  iqtisodi-
yotining eng dolzarb vazifalaridan biri  bo‘la boshlaydi. Sanoat samaradorligini oshirish uchun mamlakatning 
mavjud salohiyatidan to‘liq foydalanish zarur [3].

Turkmaniston olimi S.A.Niyazova ham o‘z ilmiy maqolalarida To‘qimachilik sanoati yengil sanoat bo‘lib, 
buyurtmalarning qisqa muddatda tayyor bo‘lishi va aylanma mablagʻlarning tez aylanishi, bu investitsiyalarning 
tez iqtisodiy daromad olish imkoniyatini belgilaydi – deb ma’lumot bergan[4].

Edward Noah Abrahard o‘z ilmiy tadqiqotlarida to‘qimachilik sanoatining rivojlanishi va to‘qimachilik 
sanoatining tarixi va rivojlanishini o‘rgangan, undan tashqari tolalarni ipga aylantirish, mato konstruksiyasi, 
to‘qimachilik uchun qo‘llaniladigan pardozlash operatsiyalari, to‘qimachilik materiallaridan foydalanish va ishlab 
chiqaruvchi va iste’molchi o‘rtasidagi munosabatlar bilan bog‘liq jarayonlar batafsil ko‘rib chiqgan[5].

 N.A.Boltabayeva o‘zining ilmiy nashrlarida ta’kidlaganidek, toʻqimachilik ishlab chiqarishi samaradorligini 
oshirishga asoslangan boshqaruv qarorlarini qabul qilish uchun ishlab chiqarishning texnologik bosqichlari sha-
roitida mahsulot tannarxini pasaytirish, shu jumladan, ishlab chiqarish korxonalarining mavjud ijtimoiy-iqtisodiy 
salohiyatidan foydalanish zaxiralarni maqsadli izlash maqsadga muvofiqdir [6].

U.A. Yuldasheva o‘z ilmiy ishlarida soliq yuki darajasini optimal baholanishi bir tomondan korxonalar moli-
yaviy-xo‘jalik faoliyatini rag‘batlantirsa, ikkinchi tomondan davlat byudjet daromadlarining barqaror sur’atlarda 
tushib turishini ta’minlaydi deb ta’kidlagan[7].

T A D Q I Q O T  M E T O D O L O G I YA S I
Mavzuni ilmiy o‘rganish, mantiqiylik, tahlil va tadqiq etish jarayonida tizimli tahlil va ilmiy abstraktsiya kabi 

usullardan foydalanilgan. Maqolada, to‘qimachilik sanoati rivojlanishining joriy holati va uning global iqtisodiyot 
sharoitida tutgan o‘rni, mamlakat milliy iqtisodiyotida to‘qimachilik sanoatini roli va ahamiyatiga mos ravishda 
ilmiy taklif hamda amaliy tavsiyalar berilgan. 

T A H L I L  V A  N A T I J A L A R
Jahon savdo tashkiloti (JST) ma’lumotlariga ko‘ra, to‘qimachilik mahsulotlarining global savdosi yiliga  

700 milliard dollardan oshadi. Odelax tahririyatining tadqiqotlari shuni ko‘rsatdiki, mato ishlab chiqarish va 
etkazib berish bo‘yicha etakchi Xitoy bo‘lib, jahon bozorining 30% dan ortigʻini egallaydi va o‘z mahsulotla-
rini 200 dan ortiq mamlakat va mintaqalarga eksport qiladi.To‘qimachilik sanoatini rivojlantirish strategiyasini 
amalga oshirishning asosiy yakuniy natijalari bu sanoatning sezilarli darajada rivojlanishi, xom ashyodan tayyor 
mahsulotgacha bo‘lgan yagona zanjirni yaratish, klasterlarni tashkil etish bilan bir qatorda to‘qimachilik mahsu-
lotlarining eksport salohiyatini kengaytirishda katta o‘zgarishlar kiritishdir. 

Quyidagi jadvalda dunyodagi eng yirik to‘qimachilik eksport qiluvchi mamlakatlar ro‘yxati keltirilgan  
(2023-yil)[8].

Jadval-1.  Dunyodagi eng yirik to‘qimachilik eksport qiluvchi mamlakatlar.

      
Mamlakat

Eksport hajmi  
(milliard AQSh dollari)

Xitoy 176 
Germaniya 38,99
Hindiston 37,11

Italiya 36,57
Bangladesh 34

Vetnam 27
Turkiya 19,7
Meksika 13,8
Amerika 11,6

Indoneziya 11

 Dunyodagi eng yirik to‘qimachilik sohasida eksport qiluvchi mamlakat bu Xitoydir[9]. To‘qimachilik mahsu-
lotlarini bir mamlakatdan boshqa mamlakatga sotish va sotib olish “to‘qimachilik eksporti”deb nomlanadi. Ushbu 
sektor jahon iqtisodiyotida muhim rol o‘ynaydi. “To‘qimachilik eksporti” mamlakat ichida ishlab chiqarilgan va 
chet elda talab qilinadigan to‘qimachilik mahsulotlarini sotish amaliyotini anglatadi. Ko‘p miqdordagi to‘qimachilik 
mahsulotlarini ishlab chiqaradigan mamlakatlarda eng muhim iqtisodiy omillardan biri bu to‘qimachilik mahsu-
lotlarini eksport qilishdir. Millionlab ishchilar oylik daromad va ish manbai sifatida unga tayanadilar. Dunyo 
bo‘ylab bir nechta mamlakatlar kiyim-kechak va matolarni ishlab chiqarish va sotishda eng yahshi ko‘rsatgichga 
ega. Yengil sanoatda turli xil tovarlarni ishlab chiqaradigan Xitoy yetakchilik qilmoqda. Undan keyingi o‘rinda 
paxta va ipak kabi chiroyli matolari bilan tanilgan Hindistondir. Bangladesh, ayniqsa, tez va arzon kiyim ishlab 
chiqarishda ham asosiy raqobatchi hisoblanadi. Vetnam ham tez rivojlanib, ko‘plab malakali ishchilar va foydali 
savdo bitimlariga ega. Pokiston ko‘p miqdorda paxta ishlab chiqarish bilan mashhur, Turkiya esa yuqori sifatli 
matolari bilan. Germaniya va Italiya moda kiyimlari va matolarini ishlab chiqaradi, Qo‘shma Shtatlar va Tailand 
ham ko‘plab to‘qimachilik mahsulotlarini ishlab chiqaradi va sotadi. Bu mamlakatlarning barchasi butun dunyo 
bo‘ylab odamlarning uy kiyimlari va matolariga ega bo‘lishini ta’minlash uchun harakat qilmoqda.

 To‘qimachilik mahsulotlarini ishlab chiqarish va eksport qilish iqtisodiyotning kuchli raqobat sohasidir. 
Shuning uchun, jahon bozorida ajralib turish uchun to‘qimachilik ishlab chiqaruvchilari o‘z mahsulotlariga o‘ziga 
xos rang berishlari kerak. Eksportchilar har doim reduksionizm tarafdorlari bo‘lgan. Ular o‘z texnologiyala-
rini doimiy ravishda takomillashtirib boradilar va eng yangi texnologiyalardan foydalanadilar. Shuningdek, o‘z 
mijoz larini asosiy ehtiyojlarini qondiradilar.

Joriy yilning 16-aprel kuni Prezident Shavkat Mirziyoyev raisligida  to‘qimachilik sanoatida eksport va 
investitsiyalar hajmini oshirish masalalari bo‘yicha videoselektor yigʻilishida muammoli masalalar tahlil qilinib, 
sohaning ulkan imkoniyatlari sanab o‘tildi. Prezidentimiz to‘qimachilik sanoatidagi yirik muammolardan biri bu 
rivojlangan mamlakatlar bozorlariga yoki brendlarga eksport hajmini oshirish maqsadi bo‘lsa, xalqaro stan-
dartlar va sertifikatlar talab qilishi, biroq, faqat 175 ta korxona ushbu talablarga javob berishini ta’kidladi. 18 ta 
tumanda to‘qimachilik mahsulotlarining yillik ishlab chiqarish hajmi million dollarga ham yetmaydi[10].”Boston 
Consulting Group” konsalting kompaniyasining tahlili shuni ko‘rsatadiki, mamlakatimiz xomashyo bazasi kamida 
15 milliard dollarlik mahsulot ishlab chiqarish va 500 ming yangi ish o‘rni yaratish imkonini beradi. Masalan, 
mamlakatimizda bir kilogramm ipning narxi global o‘rtacha narxlardan 28 foizga arzon. Bu tayyor mahsulot 
ishlab chiqarishni ko‘paytirish uchun katta imkoniyat va raqobatbardosh ustunlikni anglatadi. Bundan tashqari, 
sanoat moliyaviy qo‘llab-quvvatlanadi. O‘tgan yilning boshida mato ishlab chiqarish, bo‘yash va pardozlash, 
shuningdek, tayyor tikuv-trikotaj mahsulotlari ishlab chiqarish loyihalari uchun 50 million dollar ajratildi. Ushbu 
mablagʻlardan foydalangandan so‘ng, yana 100 million dollar yo‘naltirish rejalashtirilgan. Davlatimiz rahbari 
hududlarda loyihalar va ish o‘rinlarini ko‘paytirish uchun ushbu imkoniyatlardan oqilona foydalanish zarurligi 
haqida aytdi[11]. 

Prezidentimiz Shavkat Mirziyoyev ta’kidlashicha, “Bu sohada yagona to‘g‘ri yo‘limiz – mavjud xomashyoni 
to‘liq qayta ishlash orqali yuqori qo‘shilgan qiymat yaratish va an’anaviy arzon bozorlardan, yangi, qimmatroq 
bozorlarga kirib borish”1. To‘qimachilik korxonalari uchun eng dolzarb muammolardan biri xom ashyodan foyda-
lanishdir. Mamlakatimizda 1 million 300 ming tonna paxta tolasini qayta ishlash quvvati mavjud, ammo hozirgi 
vaqtda 1 million tonnaga yaqin tola ishlab chiqarilmoqda. Shuning uchun paxta yetishtirish tannarxini pasayti-
rish va dala hosildorligini oshirish zarur[12]. 

1 gazeta.uz›oz/2024/04/17/textile/

tekstil sohasiga tezkorlik bilan  boshchilik qilmoqda. Mamlakatda to‘qimachilik sanoatining rivojlanishi uchun 
zamonaviy tehnologiyalar o‘rganilgan holda, katta investitsiyalar kiritilib, 2021-yilda O‘zbekiston mashinalari 
parklari bunyod etilmoqda.

O‘zbekiston mamlakatida barcha toifadagi eksport o‘sish sur’atlari 2 yilda deyarli 2020 milliard AQSh dol-
lariga yetdi. Asosiy eksport toifalariga paxta iplari va trikotaj kiyimlar kiradi[13].                                                

                                                                                                             
 Jadval-2. O‘zbekiston davlatining to‘qimachilik sohasida asosiy eksport toifalari 

Turlari Eksport 2020-yilda million 
(AQSH$) 7 oyda eksport qilindi 2021-yil (million AQSh$)

Paxta iplari 941 905
Tayyor trikotaj 507 740

Trikotaj matolar 140 81
Paxta matolari 104 80

To‘qimachilik buyumlari va 
matolar 86

Paxta momigʻi, kigiz va 
to‘qilmalar 31

Gilam 29 17

Hozirda mamlakatimizda to‘qimachilik sohasining eng yetakchi o‘rinni paxta iplarini eksport qilish 
turadi. Paxta butun dunyo bo‘ylab to‘qimachilik tolasi iste’molining deyarli 50% ni tashkil qiladi. Xitoy, AQSH,  
Rossiya Federatsiyasi, Hindiston va Yaponiya paxtani asosiy iste’mol qiluvchi davlatlardir. Dunyo miqyo-
sida har yili 80-90 million toy (17.4-19.6 milliard kg) paxta yetishtiriladi. Xitoy, AQSH, Hindiston, Pokiston va  
Oʻzbekiston asosiy paxta yetishtiruvchi davlatlar boʻlib, jahon paxta yetishtirishning 70% dan ortigʻi hissasiga 
toʻgʻri keladi. Qolganlari 75 ga yaqin boshqa mamlakatlar tomonidan ishlab chiqariladi. 57 ga yaqin davlatdan 
paxta xomashyosi, 65 ga yaqin davlatdan paxta to‘qimachilik mahsulotlari eksport qilinadi. Ko‘pgina davlatlar 
importga qaramligini kamaytirish uchun mahalliy ishlab chiqarishga urgʻu beradi. 

Keyingi o‘rinda esa tayyor trikotaj matolari turadi. 2023-yilning yanvar-oktabr oylarida mamlakatimiz xorijiy 
davlatlarga qiymati 507 mln. AQSH dollarlik tayyor trikotaj kiyimlar eksportini amalga oshirgan, bu ko‘rsatkich  
6 oy mobaynida  740 mln AQSH dollarga yetdi. Eksport amaliyoti asosan Rossiya, Qozogʻiston, Qirgʻiz Respub-
likasi va Germaniya kabi davlatlarga amalga oshirilgan.

Jadval-3. O‘zbekiston hududlarining to‘qimachilik sanoatini eksporti
Viloyat Eksport hajmi % da

Namangan 3,925
Jizzax 3,828

Qashqadaryo 3,392
Xorazm 3,034
Fargʻona 3,009
Andijon 2,929

Surxondaryo 2,497
Buxoro 1,971
Sirdaryo 1,696

Samarqand 1,657
Toshkent viloyati  0,908
Toshkent shahar 0,529

Jadvaldan ko‘rinib turibdiki, so‘nggi yillarda  sanoatning yetakchi tarmoqlarini modernizatsiyalash va diver-
sifikatsiyalash, xom-ashyo va yarim tayyor mahsulotlarni qayta ishlashning zamonaviy texnologiyalarini joriy 
etish natijasida, hamda jahon bozorida yuqori raqobatbardosh bo‘lgan ishlab chiqarishlarni manzilli qo‘llab-quv-
vatlanishi, ishlab chiqarishlar tarkibida qayta ishlash sanoatining ulushini oshishiga ko‘maklashdi[14].  
O‘zbekiston hududining to‘qimachilik sanoati eksporti bo‘yicha eng yuqori ko‘rsatkichda Namangan viloyati 

eksport hajmi 3,925 % turibdi. 2023-yilda to‘qimachilik korxonalari 27 xalqaro brendlar ostida mahsulot eksport 
qilgan. Bu haqda “O‘zto‘qimachiliksanoati” uyushmasi ma’lum qildi. Yil yakuni bilan brendlarga 1,2 mlrd dollarlik 
to‘qimachilik mahsulotlari eksport qilinishiga olib keldi. Joriy yilda Germaniya, Rossiya, Fransiya, Ispaniya, 
Italiya, Turkiya, AQSh kabi mamlakatlarda 16 ta yirik xalqaro ko‘rgazmalarda 150 dan ortiq korxonalar ishtiroki 
ta’minlangan. Qo‘shimcha ravishda elektron tijoratni rivojlantirish natijasida Wildberries, Ozon kabi market-
pleyslar orqali 400 mln dollarlik mahsulotlar eksport qilindi. Qo‘shimcha qiymatli mahsulotlar ishlab chiqarishni 
kengaytirish va raqobatni oshirish maqsadida joriy yilda 110 ming tonnadan ortiq sun’iy tola va aralash matolar 
qayta ishlangan. Ushbu ishlar natijasida yil yakuniga qadar 3,5 mlrd dollar miqdorida eksport ta’minlanishi 
kutilmoqda[15].

X U L O S A  V A  T A K L I F L A R
Xulosa qilib aytganda, to‘qimachilik sanoatida eksportni ko‘paytirish uchun  kam mehnat xarajatlari ya’ni 

mahsulot yaratgunga qadar ketadigan harajatlarni kamaytirish, xom ashyoga oson kirish, qulay davlat siyosati, 
rivojlangan infratuzilmani yahshilash zarur. Bundan tashqari hozirda ko‘pgina rivojlangan mamlakatlar sun’iy 
tolalarni yetishtirishga qaratmoqda. Biz ham diversifikatsiya qilgan holda paxtaga yo‘naltirilgan sanoatdan 
sun’iy tolalar ishlab chiqarishga o‘tish hamda sintetikaga ortib borayotgan talabga javob berish uchun zaruriy 
loyihalarni amalga oshirishimiz darkor. Sun’iy tolalarni avfzalliklari asosan, ipakning qisqarishiga qarshi, kuya 
o‘tkazmaydigan va saqlashni osonlashtiradi. 

NOU-XAU ya’ni to‘qimachilik sanoatida  ishlab chiqarish siri ya’ni hali hammaga maʼlum boʻlmagan va 
keng tarqalmagan yangi ilmiy-texnikaviy, ishlab chiqarish-texnologik, boshqarish, moliyaviy-iqtisodiy, tijoratga 
oid bilimlar majmui va ularni amaliyotda qoʻllash tajribalarini amalga oshirish. Mehnat salohiyatini mustahkam-
lagan holda ishchi kuchimizni boshqa to‘qimachilik ishlab chiqaruvchi mamlakatlar bilan tenglashishi uchun 
kerakli loyihalarni yaratish zarur. 

